
				ఈ పుట అచ్చుదిద్దబడ్డది
190 సింహాసన ద్వాత్రింశిక



బునఁ బరఁగెడు నుడుగులఁ గల

నునుపునఁ పద్యంబుఁ జెప్పుమనుడు నిట్లనియెన్. 218


సీ. పొదలినకూటమి పిదప మెల్పునఁ గల

గనయంబు డాకేలఁ గొని తెమల్చి

పోఁడిమి గలపాఁపఱేఁ డను సెజ్జపై

నూఁతగా వలకేల నొయ్య హత్తి

క్రొమ్ముడిఁ జెరివిన కమ్మని క్రొవ్విరు

లెడలి వెన్నున జాఱి కడలుకొనఁగ

లేచి వేంచేయుచోఁ జూచి వెన్నుఁడు సొంపు

రెట్టింపఁ గ్రమ్మఱఁ బట్టి యేడఁదఁ

తే. దమక మినుమడిగాఁ గౌను దక్కఁదొడిగి

బిగువుఁగౌఁగిటఁ గదియంగఁ దిగిచి తివుట

మోవి గదియంగఁ గోర్కులు మూరిఁబుచ్చు

కలిమి యాబిడ చూడ్కులుగాచుఁగాత. 219


వ. అని చదివినం జెవులకుం జవులు చిలుకు నచటి పలుకు సరసభావంబులకుం బులకించి నృపతితిలకుం డిచటి యాబిడ యనుశబ్దం బది స్త్రీవాచకంబుగదా యనవుడు విద్యాకరుం డగుకమలాకరుం డిట్లనియె. 220


సి. ఎలనాఁగ తొయ్యలి యింతి ముద్దియ నాతి

ప్రోయాలు పొలఁతుక పువ్వుఁబోణి

చెలువ కలువకంటి చేడియ నెలఁతుక

మగువ మెఱుఁగుబోఁడి మచ్చెకంటి

యుగ్మలి యాబిడ యువిద వాలుంగంటి

యన్ను చిగురుఁబోణి యతివ పడతి

లేమ క్రాల్గంటియుఁ జామ పొలఁతి కొమ్మ

తీఁగఁబోఁడి మడఁతి తెఱవ బోటి

